დანართი 3.
შპს „ბლოკ-ჯორჯია“
2010 წლის 3 აგვისტოს, ერთი მხრივ საქართველოს ეკონომიკისა და მდგრადი განვითარების სამინისტროს (,,გამყიდველი“), შრომის, ჯანმრთელობისა და სოციალური დაცვის სამინისტროს (,,სამინისტროს“) და მეორე მხრივ შპს „ბლოკ-ჯორჯიას“, შპს „ბლოკ-ინვესტს“ და შპს მედიმექსს“ (,,მყიდველი“) შორის გაფორმდა ნასყიდობის ხელშეკრულება (სანოტარო მოქმედების რეგისტრაციის N100773212), რომლის თანახმად, მყიდველს გადაეცა დანართი 1-ში მითითებული ქონება. ამავე ხელშეკრულების 3.1 პუნქტის ,,დ” ქვეპუნქტით დაევალა დანართ 3-ში მითითებულ დასახლებულ პუნქტებში (ზუგდიდი, ხობი, აბაშა, ჩხოროწყუ, მარტვილი, ფოთი, წალენჯიხა) შექმნილი საავადმყოფოების არანაკლებ 7 წლის განმავლობაში უწყვეტ რეჟიმში სამედიცინო პროფილით ფუნქციონირების უზრუნველყოფა. ამავე მუხლის ,,ა” ქვეპუნქტით განისაზღვრა საავადმყოფოების აშენებისა და რეკონსტრუქციის ვადა - 2011 წლის 31 დეკემბერი, გარდა ფოთში შესაქმნელი 70-საწოლიანი ზოგადი პროფილის ჰოსპიტლისა - 2012 წ. 1 ივლისი.
2011 წლის 29 სექტემბრის, ერთი მხრივ საქართველოს ეკონომიკისა და მდგრადი განვითარების სამინისტროს (,,გამყიდველი“), შრომის, ჯანმრთელობისა და სოციალური დაცვის სამინისტროს (,,სამინისტროს“) და მეორე მხრივ შპს „ბლოკ-ჯორჯიას“, შპს „ბლოკ-ინვესტს“ და შპს ,,მედიმექსს“ (,,მყიდველი“) შორის გაფორმებული ნასყიდობის ხელშეკრულების 3.1.4 ქვეპუნქტით, მყიდველმა უნდა „უზრუნველყოს დანართ N2-ით გათვალისწინებული ბაზისური სერვისების უწყვეტობა აბაშის, მარტვილის, ჩხოროწყუს, ზუგდიდის, წალენჯიხის, ხობის, მუნიციპალიტეტებში, ქ. ფოთსა და დაბა ჯვარში შესაბამისი სახელმწიფო პროგრამების ფარგლებში 2011 წლის 15 ოქტომბრიდან საქართველოს ეკონომიკისა და მდგრადი განვითარების სამინისტროსა და შპს „ბლოკ-ჯორჯია“-ს, შპს „ბლოკ-ინვესტ“-ს. შპს „მედიმექს“ შორის 2010 წლის 3 აგვისტოს გაფორმებული ნასყიდობის ხელშეკრულების (სანოტარო მოქმედების რეგისტრაციის N100773212, 04.08.2010) 3.2. პუნქტის „დ“ ქვეპუნქტით გათვალისწინებული ვადის დასრულებამდე და დანართ N2-ში განსაზღვრული სპეციფიური პირობების გათვალისწინებით და გეოგრაფიული ხელმისაწვდომობის პრინციპის დაცვით“.  
დაბა ჯვარში შპს „ბლოკ-ჯორჯიას“, შპს „ბლოკ-ინვესტსა“ და შპს „მედიმექსს“ შესასრულებლად განესაზღვრათ მხოლოდ N2 დანართით გათვალისწინებული მე-11 პუნქტის (სამედიცინო ტრანსპორტირება და სასწრაფო სამედიცინო მომსახურება) შესრულების ვალდებულება.
საქართველოს ეკონომიკისა და მდგრადი განვითარების სამინისტროს (,,გამყიდველი“) და შპს „ბლოკ-ჯორჯიას“, შპს „ბლოკ-ინვესტს“ და შპს ,,მედიმექსს“ და სს „ჩემი ოჯახის კლინიკას“ (,,მყიდველი“) შორის გაფორმდა 2012 წლის 19 მარტის ნასყიდობის ხელშეკრულებაში ცვლილების შეტანის შესახებ შეთანხმება, რომლის მიხედვით სს „ჩემი ოჯახის კლინიკის“ ვალდებულებად განისაზღვრა შექმნილ საავადმყოფოებში არანაკლებ 7 წლის განმავლობაში უწყვეტ რეჟიმში სამედიცინო პროფილით ფუნქციონირება. ასევე ბაზისური სერვისების უწყვეტობის ვალდებულება გადაეცა სს „ჩემი ოჯახის კლინიკას“, რადგან 2011 წლის ნოემბერში შპს „ბლოკ-ჯორჯიას“, შპს „ბლოკ-ინვესტს“, შპს მედიმექსს“ და სს „ჩემი ოჯახის კლინიკას“ შორის გაფორმებული მემორანდუმით, 2012 წლის 19 მარტის ნასყიდობის ხელშეკრულებაში ცვლილების შეტანის შესახებ შეთანხმების დანართ N2-ში მოხსნიებული საავადმყოფოები გადავიდა სს „ჩემი ოჯახის კლინიკის“ საკუთრებაში.
1. ინფექციური დაავადებების მკურნალობის ხელმისაწვდომობის უზრუნველყოფა   
საქმიანობის ნებართვა: სამედიცინო დაწესებულების ნებართვის სანებართვო დანართი „ინფექციურ დაავადებებთან (მათ შორის, აივ ინფექციასთნ/შიდსთან) დაკავშირებული საქმიანობა“ გააჩნია მარტვილის (31.12.2010) და ზუგდიდის (31.12.2010) მუნიციპალიტეტებსა და ფოთში (31.12.2010) არსებულ სამედიცინო დაწესებულებებს. შესაბამისად, მას გააჩნია აღნიშნული საქმიანობის წარმოების უფლება როგორც სტაციონარულად, ისე ამბულატორიულად ერთი და იგივე მისამართზე.
ხელშეკრულებით განსაზღვრულ დანარჩენ მუნიციპალიტეტებში განთავსებულ სამედიცინო დაწესებულებებს სანებართვო დანართი „ინფექციურ დაავადებებთან (მათ შორის, აივ ინფექციასთნ/შიდსთან) დაკავშირებული საქმიანობა“ არ გააჩნიათ (აბაშა, წალენჯიხა, ხობი, ჩხოროწყუ).
როგორც მაღალი რისკის სამედიცინო საქმიანობა, ამბულატორიულად განხორციელებული ინფექციური საქმიანობა საჭიროებს შეტყობინებას შესაბამის უწყებაში. შეტყობინება ინფექციურ დაავადებათა მკურნალობასთან დაკავშირებით გაკეთებული აქვს მხოლოდ აბაშის (30.12.2011), მარტვილის (27.03.2014), ჩხოროწყუს (27.03.2014) (ნაცვლად 31.12.2011-ისა), ზუგდიდის (12.10.2011), ხობის (21.02.2011) მუნიციპალიტეტებსა და ქ. ფოთში (27.03.2014), არსებულ სამედიცინო დაწესებულებებს. შეტყობინება არ გაუკეთებია წალენჯიხის მუნიციპალიტეტში არსებულ სამედიცინო დაწესებულებას, გარდა შპს ქ. ჯვრის პოლიკლინიკისა, რომელმაც შეტყობინება გააკეთა საქმიანობის დაწყებაზე - 11.08.2011 წ. და გააუქმა - 11.07.2012 წ.  შესაბამისად, წალენჯიხაში განთავსებულ სამედიცინო დაწესებულებას არ გააჩნდა აღნიშნული საქმიანობის წარმოების უფლება არც სტაციონარულად, არც ამბულატორიულად გარდამავალი პერიოდის დასრულებიდან დღემდე (15.12.2015),  ისევე როგორც ჯვარში განთავსებულ სამედიცინო დაწესებულებას, გარდა 11.08.11-11.07.12 წწ პერიოდისა.
სახელმწიფო პროგრამები: გარდამავალი პერიოდის დასრულებიდან დღემდე (15.12.2015), ჩხოროწყუს, მარტვილის, წალენჯიხის და ხობის მუნიციპალიტეტების სამედიცინო დაწესებულებები არ მონაწილეობდნენ ინფექციური დაავადებების მართვის სახელმწიფო პროგრამის განხორციელებაში. ქ. ფოთის სამედიცინო დაწესებულება ინფექციური დაავადებების მართვის პროგრამის განხორციელებაში მონაწილეობდა მხოლოდ 1.04.2012-დან 31.12.2013-მდე, აბაშა - 1.04.2011-დან 31.12.2012-მდე. საანგარიშგებო პერიოდის დანარჩენ დროს არ მონწილეობდნენ აღნიშნულ პროგრამაში. 
თუმცა, აბაშის, ჩხოროწყუს, მარტვილის, და ხობის მუნიციპალიტეტების და ქ. ფოთის სამედიცინო დაწესებულებები 2014 წლის 1 იანვრიდან მონაწილეობენ საყოველთაო ჯანდაცვის სახელმწიფო პროგრამის გეგმური ამბულატორიის კომპონენტში და ემსახურებიან საქართველოს მთავრობის N218 და N165 დადგენილებით განსაზღვრულ ბენეფიციარებს. ეს ფაქტი მიუთითებს, რომ ისინი აღნიშნული პერიოდიდან დღემდე (15.12.2015) ასრულებენ ინფექციური დაავადებების მკურნალობის ხელმისაწვდომობის უზრუნველყოფას ამ მუნიციპალიტეტებში.
(2014 წლის დასაწყისიდან (2014 წლის 1 იანვრიდან) საყოველთაო ჯანდაცვის პროგრამაში დაიწყო საქართველოს მთავრობის 2009 წლის 9 დეკემბრის №218 და 2012 წლის 7 მაისის №165 დადგენილებებით განსაზღვრული სახელმწიფო სადაზღვევო პროგრამების ბენეფიციართა ინტეგრირება. მათი გეგმური ამბულატორიული მომსახურების მოცულობა დარჩა უცვლელი და მოიცავს: ,,ექიმ-სპეციალისტების მიერ მიწოდებული ამბულატორიული მომსახურება ოჯახის ან სოფლის ან უბნის ექიმის დანიშნულებით“ (საქართველოს მთვარობის 2013 წლის 21 თებერვლის №36 დადგენილების დანართი 1.3. -ის 1 მუხლის ,,ბ.ბ“ ქვეპუნქტი), რომელშიც, სხვა ექიმ-სპეციალისტებს შორის, გათვალისწინებულია ექიმი-ინფექციონისტის მიერ მიწოდებული ამბულატორიული სერვისი (დანართი 1.1.-ის და დანართი 1.4.-ის ბენეფიციარებისათვის ექიმ-ინფექციონისტის კონსულტაცია საყოველთაო ჯანდაცვის პროგრამის გეგმური ამბულატორიის ფარგლებში არ ანაზღაურდება). გეგმური ამბულატორიული მომსახურების ანაზღაურება საყოველთაო ჯანდაცვის ფარგლებში ხორციელდება კაპიტაციის მეთოდით მხოლოდ იმ სამედიცინო დაწესებულებაში, რომელშიც პაციენტია რეგისტრირებული). 
2. სამედიცინო ტრანსპორტირება და სასწრაფო სამედიცინო მომსახურება. 
საქმიანობის ნებართვა:  სასწრაფო სამედიცინო დახმარების საქმიანობის ლიცენზიის მფლობელი, 2010 წლის 31 დეკემბრიდან იყო  - სს "მრავალპროფილიანი კლინიკური საავადმყოფო "რესპუბლიკა". 2011 წლის 12 ოქტომბერს, დარეგისტრირებულ იქნა "რესპუბლიკას" ფილიალები: 1) 1.ჩხოროწყუ, მშვიდობის ქუჩა N16; 2) მარტვილი, მშვიდობის ქუჩა N111; 3) ზუგდიდი, გამსახურდიას ქუჩა N206; 4) აბაშა, თავისუფლების ქუჩა N141; 5) წალენჯიხის რაიონი, ჯვარი, გაბუნიას ქუჩა; 6) წალენჯიხა, ჭურღულიას ქუჩა N6; 7) ფოთი, გამსახურდიას ქუჩა N6; 8) ხობი, ჭყონდიდელის ქუჩა N2 ზემოაღნიშნული ლიცენზია გაუქმებულია  -  2014 წლის 25 ნოემბერს. ზუგდიდის  "მრავალპროფილიან კლინიკურ საავადმყოფო "რესპუბლიკა"-ს  (და მის 8 ფილიალს) სასწრაფო  სამედიცინო დახმარების საქმიანობის განხორციელების უფლება  გააჩნდა    2010  წლის 31 დეკემბრიდან   2014 წლის 25 ნოემბრამდე. ე.ი. აღნიშნულ   პერიოდში,  სამეგრელოს  რეგიონში    „სასწრაფოს   ლიცენზიით“ გათვალისწინებული საქმიანობის განმახორციელებელი   იყო    ზუგდიდიდის  „რესპუბლიკა“    8  ფილიალის  სახით, შესაბამის   რაიონებში.   
2014 წლის 18 დეკემბრიდან, ზუგდიდში, გამსახურდიას. ქ. N206, დარეგისტრირდა - შპს "აკადემიკოს ზ. ცხაკაიას სახელობის დასავლეთ საქართველოს ინტერვენციული მედიცინის ეროვნული ცენტრი"-ს (ქუთაისი, ჯავახიშვილის ქ. N83ა) - სასწრაფოს ფილიალი, რომელიც ამჟამად ფუნქციონირებს. 
სახელმწიფო პროგრამები: საქართველოს მთავრობის 2009 წლის 9 დეკემბრის №218 დადგენილების შესაბამისად შექმნილი ,,სამედიცინო რაიონების მიხედვით ვაუჩერის ფასის დადგენის, მზღვეველი კომპანიის გამოვლენისა და კონკურსის შედეგად გამოვლენილი მზღვეველის ან ამხანაგობის მიერ აღებულ ვალდებულებათა შესრულებისა და ასევე, პროგრამის ზედამხედველობის მიზნით შექმნილი უწყებათაშორისი კომისიის“  2013 წლის 28 დეკემბრის №13 სხდომის გადაწყვეტილებათა საფუძველზე, საქართველოს მთავრობის მიერ მიღებულ იქნა გადაწყვეტილება ,,სასწრაფო სამედიცინო დახმარების“ სახელმწიფო დახმარების სერვისის სახელმწიფო მართვაში გადაცემის თობაზე (საქართველოს მთავრობის 2014 წლის 17 იანვრის №89 დადგენილება) და 2014 წლის 1 აპრილიდან „ბლოკ-ჯორჯია“, შპს „ბლოკ-ინვესტი“ და შპს მედიმექსი“ აღარ ფიქსირდება ,,სასწრაფო გადაუდებელი დახმარების და სამედიცინო ტრანსპორტირების“ პროგრამის ,,სასწრაფო სამედიცინო დახმარების“ კომპონენტის მიმწოდებლად.
უწყებათაშორისი კომისიის 2014 წლის 7 აპრილის სხდომაზე განხილულ იქნა საკითხი  ,,სოფლის ექიმის და სასწრაფო სამედიცინო დახმარების სახელმწიფო მართვაში გადასვლასთან დაკავშირებით, ოპერატორ კომპანიებთან გაფორმებულ შესაბამის ნასყიდობის ხელშეკრულებებში ცვლილებების შეტანის შესახებ“ და მიღებულ იქნა გადაწყვეტილება: ,,ეთხოვოს საქართველოს ეკონომიკისა და მდგრადი განვითარების სამინისტროს სსიპ ,,სახელმწიფო ქონების ეროვნულ სააგენტოს“, საქართველოს შრომის, ჯანმრთელობისა და სოციალური დაცვის სამინისტროსთან ერთად უზრუნველყოს აღნიშნული პროცესის კოორდინაცია, რათა სოფლის ექიმისა და სასწრაფო სამედიცინო დახმარების სახელმწიფო მართვაში გადასვლასთან დაკავშირებით, მოხდეს შესაბამისი ცვლილებების შეტანა იმ ხელშეკრულებებში, რომლებიც კომპანიებს ავალდებულებენ ბაზისური სერვისების ნუსხით განსაზღვრული მომსახურების შენარჩუნებას შესაბამის მუნიციპალიტეტებში“. 
გარდამავალი პერიოდის დასრულების შემდეგ, ,,სასწრაფო გადაუდებელი დახმარების და სამედიცინო ტრანსპორტირების“ პროგრამის ,,სასწრაფო სამედიცინო დახმარების“ კომპონენტის  ფარგლებში, ზუგდიდის, ხობის, აბაშის, ჩხოროწყუს, მარტვილის, ფოთის, წალენჯიხის მუნიციპალიტეტებიდან და ასევე დაბა ჯვარიდან ყოველთვიურად ხდებოდა შესრულებული სამუშაოს შესაბამისი საანგარიშგებო დოკუმენტების წარმოდგენა სსიპ „სოციალური მომსახურების სააგენტოში“  ჯანდაცვის სახელმწიფო პროგრამების ადმინისტრირების წესით განსაზღვრულ ვადებში(სსიპ „სოციალური მომსახურების სააგენტოს დირექტორის მოვალეობის შემსრულებლის ბ-ნ. გაიოზ თალაკვაძის 2015 წლის 30 იანვრის N04/6602 წერილი).
გარდა ზემოაღნიშნულისა, „სასწრაფო სამედიცინო დახმარების ლიცენზიით“  გათვალისწინებული  საქმიანობის  განხორციელება სახელმწიფოს მიერ,  კერძოდ,  პაციენტისათვის შესაბამისი სასწრაფო სამედიცინო  დახმარების  აღმოჩენა  და საჭიროების შემთხვევაში, პაციენტის სტაციონარში  ტრანსპორტირება, რა თქმა  უნდა,  არ ათავისუფლებს  სამედიცინო დაწესებულებას,  ნასყიდობის ხელშეკრულებით გათვალისწინებული  სხვა  ვალდებულებისაგან - (სტაციონარიდან რეფერალური შემთხვევის) სამედიცინო ტრანსპორტირება. 
,,სასწრაფო გადაუდებელი დახმარების და სამედიცინო ტრანსპორტირების“ სახელმწიფო პროგრამის ,,სამედიცინო ტრანსპორტირების“ კომპონენტის ფარგლებში, მიმწოდებელთა ჩამონათვალში არ ფიქსირდება ხობის, აბაშის და მარტვილის მუნიციპალიტეტის და დაბა ჯვარის სამედიცინო დაწესებულებები. სს ჩხოროწყუს რაიონული ცენტრალური საავადმყოფო აღნიშნული კომპონენტის განმახორციელებელია 10.12.2014-დან 10.07.2015-მდე, შპს ე. კ. ფიფიას სახ.  „წალენჯიხის ცენტრალური საავადმყოფო” - 01.04.2011-დან - 31.03.2012-მდე, ქ. ფოთში სს ზუგდიდის მრავალპროფილიანი კლინიკური საავადმყოფო "რესპუბლიკა" (ფოთი, გამსახურდიას ქ.№6)  - 17.10.2011-დან - 10.12.2014-მდე და სს ზუგდიდის მრავალპროფილიანი კლინიკური საავადმყოფო "რესპუბლიკა" - 17.10.2011-დან. 
თუმცა, საგანგებო სიტუაციის კოორდინაციისა და რეჟიმის დეპარტამენტის ინფორმაციით, ბაზისური სერვისების ნუსხით გათვალისწინებული ,,სამედიცინო ტრანსპორტირების“ ვალდებულების შესრულება ზუგდიდის, ხობის, აბაშის, ჩხოროწყუს, მარტვილის, ფოთის, წალენჯიხის მუნიციპალიტეტებსა და დაბა ჯვარში არსებულ სამედიცინო დაწესებულებებში 01.11.2011-28.02.2015 წ.წ  ხდებოდა სს „ზუგდიდის მრავალპროფილიანი კლინიკური საავადმყოფო „რესპუბლიკას“ (2011 წ. დეკემბერი ჩემი ოჯახის კლინიკის საკუთრებაა), შპს „აკად. ზ.ცხაკაიას სახელობის დასავლეთ საქართველოს ინტერვენციული მედიცინის ეროვნული ცენტრის“ (20.04.2011-დან მოწილეა - შპს „ბლოკ-ჯორჯია,  შპს „მედიმექსი“, შპს „ბლოკ-ინვესტი“, ხოლო 09.12.2011-დან სს „ჩემი ოჯახის კლინიკა“) მიერ. 
2015 წლის აპრილიდან ,,სამედიცინო ტრანსპორტირების“ ვალდებულების შესრულებას უკვე ახორციელებს შპს „კატასტროფის მედიცინის პედიატრიული ცენტრი“. 2015 წლის 10 მარტიდან აღნიშნული ცენტრის სამეთვალყურეო საბჭოს თავმჯდომარეა გიორგი მინდიაშვილი, ხოლო 2015 წლის აგვისტოდან მისი 100%-იანი წლის მფლობელია სამედიცინო კორპორაცია ევექსი. (სს „ჩემი ოჯახის კლინიკა“ შეერწყა სს სამედიცინო კომპანია ევექსს მიმდინარე წლის 2 თებერვალს). 
2015 წლის 1 აპრილს სს „ზუგდიდის მრავალპროფილიანმა კლინიკურმა საავადმყოფო „რესპუბლიკამ“ შეტყობინება გააკეთა (წერილი N1941; 01.04.2015) სსიპ „სოციალური მომსახურების სააგენტოში“ „სასწრაფო გადაუდებელი დახმარების და სამედიცინო ტრანსპორტირების სახელმწიფო პროგრამის, სამედიცინო ტრანსპორტირების რეფერალური დახმარების კომპონენტიდან მიმდინარე წლის პირველი აპრილიდან გასვლის შესახებ, თუმცა, საქართველოს მთავრობის 2014 წლის 2 დეკემბრის N650 დადგენილებით, აღნიშნულის შესახებ 2 თვით ადრე უნდა ეცნობოს სსიპ „სოციალური მომსახურების სააგენტოს. 
[bookmark: _GoBack]ამავე დროს, სს სამედიცინო კორპორაცია ევექსისმა მიმდინარე წლის 1 მაისს  შერწყმის გზით მიიერთა სს „ზუგდიდის მრავალპროფილიანი  საავადმყოფო „რესპუბლიკა“ და გახდა პირველ მაისამდე წარმოშობილი/არსებული ყველა ვალდებულების შესრულებაზე სრულად პასუხისმგებელი სუბიექტი. მიუხედავად ამისა, მის მიერ შევსებულ „განაცხადის“ ფორმაში აღარ არის მონიშნული „სასწრაფო გადაუდებელი დახმარების და სამედიცინო ტრანსპორტირების სახელმწიფო პროგრამის, სამედიცინო ტრანსპორტირების რეფერალური დახმარების კომპონენტი, რაც ნიშნავს, რომ დაწესებულება არ არის აღნიშნული კომპონენტის მიმწოდებელი.

